
  
  

भोपाल में प्रधानमंत्री रोज़गार मेला आयोजित 

चर्चा में क्यों?
कृषि एवं किसान कल्याण तथा ग्रामीण विकास मंत्री ने मध्य प्रदेश के भोपाल में आयोजित प्रधानमंत्री रोज़गार मेला के दौरान नवचयनित अभ्यर्थियों
को नियुक्ति-पत्र वितरित किये।

इस राष्ट्रव्यापी रोज़गार अभियान के तहत देशभर में 51,000 से अधिक अभ्यर्थियों को सरकारी नौकरियों के नियुक्ति-पत्र प्रदान किये गए। 

मुख्य बिंदु
प्रधानमंत्री रोज़गार मेलाके बारे में: 

भारत सरकार ने 22 अक्तूबर, 2022 को पहला रोज़गार मेला शुरू किया, जिसके तहत 75,000 से अधिक नवचयनित
अभ्यर्थियो ंको नियुक्ति-पत्र वितरित किये गए।
अब तक सरकार ने देशभर में रोज़गार मेले के 16 संस्करण आयोजित किये हैं, जिनमें 10 लाख से अधिक भर्ती-पत्र जारी किये गए हैं।
यह पहल रोज़गार के अवसरों का विस्तार करने तथा एक मज़बूत और भविष्य के लिये तैयार कार्यबल के निर्माण की सरकार
की व्यापक रणनीति का हिस्सा है।
सरकारी भर्ती के पूरक के रूप में, कौशल विकास एवं उद्यमिता मंत्रालय के अंतर्गत राष्ट्रीय कौशल विकास निगम (NSDC)
 बेरोज़गार युवाओं को निजी क्षेत्र में नौकरियो ंसे जोड़ने के लिये रोज़गार मेलों का आयोजन कर रहा है।

उद्देश्य :
युवाओं को करियर के अवसर प्रदान कर सशक्त बनाना
राष्ट्र निर्माण में युवाओं की सक्रिय भागीदारी को प्रोत्साहित करना
नियोक्ताओं और उम्मीदवारों के बीच रोज़गार की प्रक्रिया को त्वरित करना
समतापूर्ण एवं समावेशी विकास के दृष्टिकोण को आगे बढ़ाना

विभागवार नियुक्तियों का समावेश:
नव नियुक्त अभ्यर्थियों ने रेल मंत्रालय, गृह मंत्रालय, डाक विभाग, स्वास्थ्य एवं परिवार कल्याण मंत्रालय, वित्तीय सेवा
विभाग तथा श्रम एवं रोज़गार मंत्रालय जैसे प्रमुख मंत्रालयों और विभागों में कार्यभार ग्रहण किया है।
यह लोक प्रशासन मे ंमानव संसाधनो ंकी समग्र मज़बूती को दर्शाता है।

राष्ट्रीय कौशल विकास निगम (NSDC)
राष्ट्रीय कौशल विकास निगम (NSDC), कौशल विकास एवं उद्यमिता मंत्रालय (MSDE) के अधीन कार्य करता है और भारत के कौशल
विकास एजेंडा में इसकी केंद्रीय भूमिका है।
31 जुलाई, 2008 को स्थापित NSDC एक लाभ-निरपेक्ष सार्वजनिक लिमिटेड कंपनी है, जिसे कंपनी अधिनियम, 1956 की धारा 25 के
तहत पंजीकृत किया गया है।
यह एक सार्वजनिक-निजी भागीदारी (PPP) के रूप में कार्य करता है, जिसका उद्देश्य सरकार और निजी क्षेत्र के बीच सहयोग को बढ़ावा
देकर व्यावसायिक प्रशिक्षण के अवसरो ंका विस्तार करना है।
इसका मुख्य उत्तरदायित्व निजी क्षेत्र द्वारा संचालित व्यावसायिक प्रशिक्षण पहलों को सशक्त बनाना, समर्थन देना और उनका
समन्वय करना है।
यह संगठन कौशल भारत मिशन के तहत कौशल प्रशिक्षण की गुणवत्ता और पहुँच में सुधार पर केंद्रित है।
NSDC का लक्ष्य उद्योग-उपयुक्त कौशल प्रशिक्षण के माध्यम से भारत के युवाओं को रोज़गार योग्य बनाना और एक कुशल व्यावसायिक
प्रशिक्षण पारितंत्र का निर्माण करना है।

/hindi/daily-news-analysis/prime-minister-employment-generation-programme-1
/hindi/daily-news-analysis/prime-minister-employment-generation-programme-1
/hindi/daily-news-analysis/national-skills-study
/hindi/tags/human-resource
http://v
/hindi/mains-practice-question/question-899
/hindi/daily-updates/prelims-facts/restructuring-skill-india-programme
/hindi/daily-updates/prelims-facts/restructuring-skill-india-programme


 

PDF Refernece URL: https://www.drishtiias.com/hindi/printpdf/pradhan-mantri-rozgar-mela-held-in-bhopal

Powered by TCPDF (www.tcpdf.org)

https://www.drishtiias.com/hindi/printpdf/pradhan-mantri-rozgar-mela-held-in-bhopal
http://www.tcpdf.org

